
Aðalfundur Bárunnar, stéttarfélags 

haldinn miðvikudaginn 11. maí 2026  kl.18.00  á Hótel Selfossi 

 

Fundur hófst kl. 18:00.  

 
Formaður félagsins, Halldóra S. Sveinsdóttir, bauð fundargesti velkomna.  

 

1. Kosning fundarstjóra  

Formaður gerði tillögu um Soffíu Sigurðardóttur sem fundarstjóra sem var samþykkt samhljóða og tók 

hún við stjórn fundarins og bauð gesti velkomna.  

2. Kosning fundarritara 

Soffía fór yfir dagskrá fundarins og kynnti fundargerð síðasta aðalfundar sem er að finna á heimasíðu 

félagsins og er þar öllum til yfirlestrar. Sama fyrirkomulag verður að þessu sinni. Fundarstjóri gerði 

tillögu um Fjólu Pétursdóttur, lögfræðing sem fundarritara sem var samþykkt samhljóða. Því næst var 

gengið til dagskrár. 
3. Skýrsla stjórnar fyrir starfsárið 2025 

Formaður Bárunnar, stéttarfélags kynnti skýrslu stjórnar fyrir starfsárið 2025. Lykilupplýsingum og tölum 

úr kynningunni var varpað upp á skjá.  

Skýrsla stjórnar fylgir fundargerð þessari sem viðauki.  

Halldóra þakkaði að því loknu áheyrnina og hvatti fundarmenn til að eiga góðan aðalfund. Því næst gaf 

fundarstjóri orðið laust. En engar umræður urðu um skýrsluna og var hún samþykkt samhljóða.  

4. Ársreikningur Bárunnar fyrir árið 2025 

Valgerður Kristjánsdóttir endurskoðandi hjá PWC á Suðurlandi og endurskoðandi félagsins, kynnti helstu 

tölur úr ársreikningi 2025 ásamt áritun endurskoðun, skoðunarmanna og stjórnar Bárunnar, 

stéttarfélags. Ársreikningurinn var samþykktur 4. maí sl. sem og áritun skoðunarmanna og stjórnar. Um 

einn heildarársreikning er að ræða fyrir alla sjóði félagsins Ársreikningi var varpað upp á skjá til skýringar 

fyrir fundarmenn. Iðgjöld/félagsgjöld til félagsins hafa hækkað um 10% á milli ára og orsakast það bæði 

vegna hækkandi launa og fjölgunar félagsfólks. Framlög úr sjúkrasjóði hafa lækkað á milli ára.  

Ársreikninginn er að finna á heimasíðu félagsins á slóðinni: https://baran.is/um-okkur/arsreikningar/  

Ársreikningur fylgir sem viðhengi við fundargerð. 

Engar athugasemdir komu fram við ársreikninginn. Fundarstjóri bar því næst ársreikning upp til 

samþykktar og var hann samþykktur einróma.   

5. Kosning stjórnar og í aðrar nefndir. Tillaga uppstillinganefndar fyrir aðalfund 2026 

Uppstillingarnefnd Bárunnar, stéttarfélags hefur sent frá sér tillögu að lista samkvæmt lögum sem 

samþykkt voru á aðalfundi 2017. Nefndin leggur fram tillögu að lista til stjórnar og nefnda Bárunnar, 

stéttarfélags á aðalfundi félagsins. Listi uppstillingarnefndar lá frammi til kynningar hjá Bárunni, 

stéttarfélagi Austurvegi 56,  Selfossi og á heimasíðu félagsins frá og með 31. mars 2026. Frestur til að 

bjóða sig fram og/eða bera fram aðrar tillögur til uppstillinganefndar var til og með 30. apríl 2026. 

Engin mótframboð bárust.  

Kosinn er formaður, tveir meðstjórnendur, öll varastjórn, úthlutunarnefnd vinnudeilusjóðs, stjórn 

sjúkrasjóðs, kjörnefnd, uppstillingarnefnd, siðanefnd og skoðunarmenn reikninga skoðunarmenn 

reikninga . Ferill kosninga til embætta er sá að Uppstillinganefnd félagsins hittist í mars og stillir upp 

framboðum á lista. Því næst er listinn auglýstur og auglýst eftir öðrum framboðum með tilskildum 

https://baran.is/um-okkur/arsreikningar/

frestum skv. lögum félagsins. Framboðsfrestur rann út um síðustu mánaðarmót apríl/maí en engin 

mótframboð komu fram. 

Stjórn og nefndir Bárunnar stéttarfélags fyrir aðalfund 2026 

Formaður (annað hvert ár):  Halldóra Sigríður Sveinsdóttir 

Tveir meðstjórnendur (annað hvert ár):  

Sylwia Konieczna 

Ragnhildur Eiríksdóttir  

Með þeim sitja Ingvar Garðarsson, Magnús Ragnar Magnússon, Helga Sigríður Flosadóttir   sem voru 

kjörin á aðalfundi 2025. 

 

Varastjórn (kosið á hverju ári):  

Hildur Guðjónsdóttir  

Hugborg Guðmundsdóttir  

Jón Þröstur Jóhannesson 

 

Stjórn sjúkrasjóðs  (annað hvert ár)  

Halldóra Sigríður Sveinsdóttir 

Ragnhildur Eiríksdóttir 

Hugborg Guðmundsdóttir 

Ingvar Garðarsson 

Marta Katarzyna Kuc 

 

Úthlutunarnefnd vinnudeilusjóðs: (fyrir hvern aðalfund):  

Halldóra S Sveinsdóttir 

Þráinn Andreuson 

Sylwia Katarzyna Konieczna  

Til vara:  

1. Jóhanna Guðmundsdóttir, 2. Alexander Örn Ingason. 

 

Kjörstjórn Bárunnar stéttarfélags (fyrir hvern aðalfund):  

Jóhannes Sigurðsson 

Egill Valdimarsson 

Til vara: 

1. Matthildur Sverrisdóttir, 2. Halldóra Sigríður Sveinsdóttir 

 

Uppstillingarnefnd, Bárunnar stéttarfélags (fyrir hvern aðalfund):  

Kristín Sigfúsdóttir 

Jóhanna Guðmundsdóttir 

Sigurjón Bergur Eiríksson  

Til vara: Kristín Björg Hermannsdóttir. 

Skoðunarmenn reikninga:   

Soffía Sigurðardóttir 

Mateuz Michal Kuc. 

Til vara: Matthildur Ómarsdóttir.  

Þing ASÍ: 

Tillögur stjórnar um fulltrúa á þing ASÍ sem verður haldið 14. -16. október 2026 með fyrirvara um 

fjölda fulltrúa. Aðalmenn: Halldóra S. Sveinsdóttir, Örn Bragi Tryggvason, Helga S. Flosadóttir, 

Ragnhildur Eiríksdóttir og Ingvar Garðarsson. Til vara: Magnús R. Magnússon, Jón Þröstur Jóhannesson, 

Sylwia Konieczna, Hugborg Guðmundsdóttir og Hildur Guðjónsdóttir. 

 

6. Kynntar breytingar á  reglugerð Sjúkrasjóðs Bárunnar, stéttarfélags 

Fundarstjóri gaf Halldóru orðið sem kynnti breytingartillögur stjórnar sjúkrasjóðs á úthlutunarreglum 

sjúkrasjóðs sem samþykktar voru á fundi stjórnar sjúkrasjóðs 23. apríl sl.  

Tillögurnar hljómar svo - (breytingartillögur skáletraðar): 

3.4.2. tillaga um að bæta inn orðinu geðlækni 

3.4.5. tillaga um að bæta inn BSRB 

5.2. orðið iðgjaldatengdra tekið út 

5.3. tillaga um: 

a) hækkun úr 5.000 kr. í 7.000 kr. í fyrsta skipti, úr 2.500 í 3.000 kr. eftir það. Í stað setningar um 

hámark á hverjum 12 mánuðum verður setningunni breytt í Hámark kr. 80.000. 

b) út fellur „12 skipti á hverjum 12 mánuðum“ og  breytist í 12 skipti á hverju ári 

c) út falla orðin „á hverju 12 mánaða tímabili“ 

d) út falla orðin „á hverju 12 mánaða tímabili“ 

f) út falla orðin „eða heyrnartæki“ 

g) aftan við orðin „eða augasteinaskipti“ bætist og heyrnartæki og aftan við orðið „laseraðgerða 

bætist orðið heyrnartækja. Í stað orðanna „síðastliðna 12 mánuði“ koma orðin styrkjum á 

almanaksárinu. 

i) liðurinn fellur niður 

j) orðin „á hverju almanaksári“ falla niður 

m) orðin „glasafrjóvgunarmeðferðar/tækifrjóvgunar/tæknisæðing“ falla niður og í staðin kemur 

orðið frjósemisaðgerða 

p) Aldursmark útfarastyrks breytist úr 80 árum í 75 árum og fellur þá niður. 

5.4. tillaga um að orðin „á 12 mánaða tímabili“ falli niður. 

 

Enginn gerði athugasemdir við breytingarnar. Að lokum bar fundarstjóri breytingarnar upp fyrir fundinn. 

Voru þær samþykktar samhljóða.  

 

7. Í góðu lagi – Knútur Rafn Ármann Friðheimum kynnir verkefnið „Í góðu lagi“ 

Knútur Rafn Ármann segir frá upphafi verkefnisins „í góðu lagi“ Í júní árið 2025 undirrituðu Sölufélag 

garðyrkjumanna, Báran stéttarfélag og Framsýn stéttarfélag samstarfssamning sín á milli um 

vottunarmerkið „Í góðu lagi” “Í góðu lagi” er nýtt vottunarkerfi sem staðfestir að vinnustaðir fari eftir 

kjarasamningum og almennum reglum vinnumarkaðarins.  

Aðilar samkomulagsins hafa unnið að því að þróa vottunarkerfi byggt á trausti, gagnsæi og sanngirni. 

Hugmyndin felst í því að sýna með skýrum hætti að vinnustaðir fari eftir kjarasamningum og þeim 

leikreglum sem gilda almennt á vinnumarkaði.  Knútur Rafn leggur áherslu á mikilvægi þess að 

upplýsingar komist til neytenda um stöðu fyrirtækisins. Grænmeti fyrirtækjanna sem taka þátt eru 

merkt logoi „í góðu lagi“.   

Framkvæmdin er að vinnustaðir eru heimsóttir af stéttarfélaginu og fulltrúum Sölufélags 

Garðyrkjumanna og farið yfir þau gögn sem til þarf s.s. starfsmannahandbók, launaseðla, 

ráðningarsamninga, mannauðsstefnu, staðfestingu á að til staðar sé trúnaðarmaður og 

öryggistrúnaðarmaður, umhverfisstefna og fleira. Fyrir liggur metnaðarfullur verkferill sem nær til allra 

þátta er viðkemur framsæknum vinnustöðum. Með þessu verkefni er byggð samvinna milli aðila sem 

leiðir til heilbrigðari vinnumarkaðar og bættra kjara launafólks.  Fyrstu fyrirtækin voru tekin út á árinu 

2025 Vottaðar stöðvar eru nú; Garðyrkjustöðin Friðheimar, Garðyrkjustöðin Hveravellir, Gróðrarstöðin 

Ártangi og Garðyrkjustöðin Gufuhlíð. Þó enn séu ekki komnar mjög margar stöðvar eru þetta stöðvar 

með stóra markaðshlutdeild svo logoið er orðið vel sýnilegt. Enn er verið að kynna verkefnið fyrir 

fyrirtækjum og vonir standa til að fjölgi í hópnum á árinu 2026.  Verkefnið vekur mikla athygli meðal 

bæði innlendra og erlendra samstarfsaðila. Knútur Rafn leggur áherslu á mikilvægi þess að sýna fram á 

að atvinnurekendur og stéttarfélög geti unnið saman með þessum jákvæða hætti. Nánar má lesa um 

verkefnið á heimasíðunni - igodulagi.is 

 

8. Önnur mál. -   
a. Ályktun   

Formaður kynnti niðurstöður Vörðu Rannsóknastofnunar vinnumarkaðarins um stöðu 
starfsfólks í leikskólum. Hún bar undir fundinn drög að ályktun frá félaginu. Fram kom að hluti 
þessa starfsfólks er félagsfólk hjá Bárunni, stéttarfélagi en einnig hjá FOSS. 

Aðalfundur Bárunnar, stéttarfélags þann 11. maí 2026 lýsir yfir áhyggjum af bágri stöðu starfsfólks í leikskólum. 
Samkvæmt niðurstöðu Vörðu Rannsóknarstofnun vinnumarkaðarins1 er staðan mjög slæm.  Þegar nær helmingur 
leikskólastarfsmanna getur ekki staðið undir óvæntum 100 þúsund króna útgjöldum, þriðjungur býr við félagslegan 
og efnislegan skort og fjórir af hverjum tíu mælast með slæma andlega heilsu, þá er ekki lengur hægt að tala um 
tímabundinn vanda eða einstaklingsbundin vandamál. Þetta er kerfisbundið láglaunamisrétti gagnvart starfsstétt 
sem heldur uppi einni mikilvægustu grunnstoð samfélagsins. 

Skýrslan sýnir svart á hvítu að fólk sem sinnir umönnun og uppeldi yngstu barna landsins býr við verri kjör, meiri 
fjárhagsáhyggjur, lakari húsnæðisstöðu og verri andlega heilsu en annað launafólk. Það eitt og sér ætti að teljast 
neyðarástand í opinberri þjónustu. Þegar starfsfólk hefur ekki efni á félagslífi barna sinna, næringarríkum mat eða 
nauðsynlegum fatnaði fyrir fjölskylduna sína, þá eru launin einfaldlega of lág til að lifa mannsæmandi lífi. 

Þetta útskýrir líka þann mannekluvanda sem sveitarfélög glíma við í leikskólum. Það er ekki skortur á fólki sem vill 
vinna mikilvægt starf með börnum — það er skortur á fólki sem hefur efni á því. Samfélagið getur ekki ætlast til 
þess að fólk beri gríðarlega ábyrgð, vinni undir miklu álagi og fórni eigin heilsu fyrir laun sem duga ekki fyrir 
grunnöryggi. 

Ef sveitarfélög bregðast ekki við þessum niðurstöðum með raunverulegri uppbyggingu starfsumhverfis leikskóla, 
þá er verið að samþykkja að láglaunafólk í einni mikilvægustu þjónustu samfélagsins búi við stöðugan 
fjárhagslegan og andlegan óstöðugleika. Það er pólitísk ákvörðun — ekki náttúrulögmál. 

 

Fundarstjóri gaf orðið laust. Spurt var hvort þessi hópur væri á áberandi verri kjörum en aðrir starfsmenn 

í umönnunargeirum. Halldóra sagði að munurinn fælist m.a. í því að þetta starfsfólk væri almennt á 

einungis dagvinnulaunum og hefði enga möguleika á vaktavinnu eða yfirvinnu til að hækka laun sín.  

Einnig var spurt hvort verkalýðshreyfingin hefði skoðað þetta sérstaklega s.s. innan SGS eða ASÍ en 

Halldóra sagði það ekki vera. Halldóra sagði að einnig þyrfti að meta þessi störf aftur í virðismati starfa í 

Starfsmati sveitarfélaga þar sem þessi störf væru ekki rétt vegin.  

 
1 https://www.rannvinn.is/post/n%C3%BD-sk%C3%BDrsla-v%C3%B6r%C3%B0u-s%C3%BDnir-b%C3%A1ga-
fj%C3%A1rhagsst%C3%B6%C3%B0u-hj%C3%A1-st%C3%B3rum-hluta-%C3%BEeirra-sem-starfa-%C3%AD-leiksk%C3%B3lum 
 
 

 

https://igodulagi.is/
https://www.rannvinn.is/post/ný-skýrsla-vörðu-sýnir-bága-fjárhagsstöðu-hjá-stórum-hluta-þeirra-sem-starfa-í-leikskólum
https://www.rannvinn.is/post/ný-skýrsla-vörðu-sýnir-bága-fjárhagsstöðu-hjá-stórum-hluta-þeirra-sem-starfa-í-leikskólum

Ályktunin var samþykkt samhljóða og formanni falið að koma henni á framfæri við fjölmiðla. 

 

b) Málefni orlofssjóðs 

Formaður sagði að þrátt fyrir viðbætur í orlofskostum félagsins á síðastliðnum árum þá eru u.þ.b. 500 

félagsmenn á bak við hvert orlofshús. Hún spyr fundinn hvort fundarmenn telji ástæðu til að fjölga 

orlofskostum félagsins. Fram kemur hjá fundarmönnum að orlofskostir félagsins séu allir á svipuðu svæði 

og hvort hægt væri að horfa á önnur svæði á landinu s.s. Vesturland. Fram kemur að e.t.v. væri réttara 

til að fara í húsaskipti á svæðum sem eru fjær félagssvæðinu t.d. Vesturlandi og skipta yfir sumartímann 

þegar mest ásókn er í orlofshús en nýta orlofshúsin sem eru nær á veturna. Fram koma spurningar um 

hvort opna mætti fyrir bókanir lengra fram í tímann hjá félaginu en nú er einungis opið fyrir bókanir 3 

mánuði í senn.  

 

Önnur mál voru ekki á dagskrá. 

 

Því næst var happdrætti þar sem vinningar sem í boði voru helgargistingar í orlofsíbúðum félagsins að 

eigin vali. 

Formaður þakkaði fyrir fundinn og óskaði gestum góðrar heimferðar.  

 

Fundi slitið kl. 19:37 


